
Ratiffica(ti)on et quictance faicte par
marg(ueri)te mercadiere fem(m)e a jean pendaries
peyrot /

Ce jourd'huy unzie(me) du mois de mars mil six cens 
vingt avant midy a vill(emu)r etc dans mon habita(ti)on a este 
en personne / margueritte mercadiere fem(m)e a jean pendaries
d(it) peyrot travaill(eur) dud(it) villemur, laquelle de gré a dit et declare
avoir este bien et deuement certiffee et advertie de certain instr(ument)
d accord faict et passé par led(it) pendaries son mary avec
laurens romieu forgeron de molis / portant ap(p)roba(ti)on et
ratiffica(ti)on de certaine vente et alliena(ti)on faicte par lad(ite)
mercadiere aud(it) romieu des biens qu( )elle avoit au lieu
d orgueil moyennant la somme de unse livres t(ournoi)z qu'a este
payee par icell(ui) romieu et receue par sond(it) mary et au(tr)ement
com(m)e est porté et contenu aud(it) instr(ument) receu par feu m(aîtr)e
jacques doudet not(aire) les an et jo(u)r y contenus / lequel elle

debvoit ratiffier / a cause de quoy icelle mercadiere de son bon
gré e(t )franche volonte de licence et advis dud(it) pendaries son
mary et a la requi(siti)on dud(it) romieu p(rese)nt et stipulant a agreé
et approuvé tout le contenu aud(it) instrument passé par sond(it)
mary avec led(it) romieu receu par led(it) feu doudet
permettant icell(ui) garder et observer / sans y contravenir en
aucune façon / comme pareillement en( )tant que besoin est
elle ratiffie approuve et confirme l instrument de vente par
elle passe desd(its) biens aud(it) romieu elle estant vefve receu
par m(aîtr)e ferreol austry not(aire) de reynies les an et j(ou)r y
contenus et sur iceulx promet ne rien demander a
p(rese)nt ny a l advenir / et po(u)r cest effet e(t )po(u)r toute plus
valleur que pourroit estre a lad(ite) vente / led(it) romieu / a paye
reallement en quartz d( )escus et doutzains ausd(its) pendaries et
mercadiere maryes la som(m)e de quatre livres t(ournoi)z par eulx
receue et retiree quy s( )en sont contentés et en ont quicte led(it) romieu
promettant luy f(air)e valloir lesd(its) deux instr(ument)z par eulx
passés ensemble le p(rese)nt / soubs hypotheque et obliga(ti)on
de tous le(urs) biens etc submis etc renon(çant) etc juré p(rese)ns
pie(rre) fayet / cordonnier / jacques boulous marchant jean
esteverin de vill(emu)r habit(ants) et moy not(aire) soubz(sig)nes avec ceulx quy sçavent

Boulous,                          Esteverin, p(rese)nt
     p(rese)nt
                                 Timbal, not(aire) r(oyal)

